UN SPROPOSIT... MERETAT!

La int ch'e je a sta poc di ca o pbdc di la dal gnQf cunfin tra il stat talian e
chel sclaf, si lemente a fuart da I'assurditat di chest cunfin; e la stampe di ca e
di la 'e ten bordon, publicant dibot ogni di qualchi maludizion cuintri di chéi che
lu an segnat. Nancje di dilu, chéi di la a' sberghelin parcé che la rie blancje no
je plui in ca, e chéi di ca a' ronin parce che no je plui in la. I resonamenz che
fasin a' son juste chéi istes, chel istes il lengaz, ché istesse la smare: nome che
la direzion 'e je contrarie. No si € mai viodude, salacor, une cuncuardie cussi
nete tal criticd une cjose e une contrarietat cussi raibidse tal proponi i rimiedis.

E alore si scuen propri di che, almancul indula che van in cunvigne, a' devin
vé reson. Il cunfin stabilit dai aleaz, ch'al ven a jessi in sostanzie, la "linie
francese" al & pardabon il sproposit plui madornal che si podeve fa. Ma al &
ancje vér ch'al rapresente l'uniche soluzion pussibil in conformitat al spirt
nazionalistic des popolazions. Quan'che la famose Cumission internazional si
presentade in chéi pais a palpa il pols de int, I'uniche musiche che faseve un
sunsir dal cjadaldiaul, ‘e iere ché etniche-nazionaliste: nissun sclaf oleve resta
sot da I'Italie, nissun talian sot de Jugoslavie.

Un patriotisim, tant di une bande che di chealtre, di gjava lis lagrimis da
vOi! Un patriotisim cussi disinteressat e gjenerés che nol dave nissun pés es
volgaritdz dal calcul economic, e al cjalave nome al ideal! E un cal6r tal odeasi
une razze cun cheéltre, che nissun podeve pensa di falis vivi ancjemo insieme.
La Cumission, par tant ch'al par, no veve nissune reson di favori une nazion
plui di chealtre: e alore 'e a fat, un tai secont lis aspirazions patriotichis des
majoranzis etnichis. Ce vevie di fa. Lassa Gurize ai sclas? Lassa i sclas dal
Cjars sot i talians, une volte che mostravin di odeasi tan'che madracs?

Cumo ne chéi di ca, ne chéi di la no puedin vivi: cumo l'ideal nazionalistic
nol baste a implenaur il budiel, e I'esigjenze economiche 'e scomenze a fasi
sinti. E alore il cunfin al & deventat un sacrilegio: nome cumo! Ma nol e di di
che si ricrodin: tant chéi di ca come chéi di la a' mantegnin lis 16r pusizions
nazionalistichis e a' pratindin un spostament ognidun in s6 favor, cul pinsir
segret di regola lis cuestis a chéi da I'altre razze, apene rivaz a vé la
paronanze. E al & dibant pridicja che une cjose di cheste fate no podara mai
jessi permetude da un istitdt internazional e imparzial, parceé che al sares
cuintri ogni norme di justizie. (Magari la justizie 'e je une cjose e la pulitiche
un'altre!).

L'uniche soluzion resonade e clare come l'aghe, par une regjon indula che
do6s razzis a' vivin messedadis in ché maniere, 'e sares stade ché di crea un
organisim a largje autonomie, di mada flr dai pis i fanatics, di une bande e di
chealtre, che rindin impussibil la convivenze, di favori cun duc' i miez l'intese e
la colaborazion dai doi elemenz etnics cuintri ogni rumi nazionalistic. Ma i sclas



no uelin distacasi nancje un fregul dal 16r mont, e i talians a' uelin jessi i plui
vizzins al cr de Grande Mari... E alore parce lamentasi di une situazion che si
son creade di bessoi e che fasin di dut par fale dura?

Che zighin "Viva" di ca o "Zivio" di la e che strenzin la cinturie.

